
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri. 

Imm .02 Siulittaasup nalunaarutaa.  

 

Aningaasaqarnermut tunngasut 

Imm. 03 Balance-t.  

 

Suliassat nalinginnaasut 

Imm. 04 Suliffeqarfiit ningiuisa/ittuisa ataatsimeeqatigineqarnerat  

Imm. 05 Peqatigiiffiit SIP – KAPP – Arnat Peqatigiit ataatsimoorlutik illuutiminni issia-

vinnik nerrivinnik pisinissamut qinnuteqaataat 

Imm. 06 Kangaamiuni Erinarsoqatigiit immiussinissamut aningaasanik tapiiffigineqarnis-

samut qinnuteqaataat. 

Imm. 07 Kangaamiuni Katersugaasivik 

 

Paasissutissiissutit 

1. Atuarfiup siulersuisuisa ataatsimiinnerannit imaqarniliaq 

2. Innuttaasut oqallittarfiat - Imaqarniliaq 

3. Nunaqarfimmi aqutsisut 18. Marts 2016 ataatsimiinnerannit imaqarniliaq 

4. Allaffiup pisortaata nalunaarutaa qaammat Marts 2016. 

 

Imm. 08  Tamalaat. 

Ataatsimiinneq aallartippoq nal: 13:00 
 
Peqataasut: 

Atassut 
 
Tønnes Kreutzmann 
Albrichtine Lynge 
 
Siumut 
 
Barnabas Larsen 
 
Nalunaaruteqarlutik peqataanngitsut: 
 
Nalunaaruteqaratik peqataanngitsut 

Imm. 01 Oqaluuserisassat akuersissutigineri 

 
 

Aalajangiineq  
 
 
Imm.07 – tut Kangaamiuni Katersugaasivik oqaluuserisassatut ilanngunneqarpoq. 
 
Oqaluuserisassat akuersissutigineqarput. 

Imm. 02 Siulittaasup nalunaarutai. 

Ilanngussaq 1. 
Siulittaasup nalunaarutai. 

 

Aalajangiineq   

Oqaasiinnartigut siulittaasoq nalunaaruteqarpoq. 

Ukiarmi isumasioqatigiinnermi imaqarniliaq apeqqutigineqarmat tamalaanut inissinneqarpoq. 

Imm. 03 Balance-t. 

Maleruagassatigut tunngavissat. 

Karseqarnermut ilanngussaq 1. 
Balance-t. 
Karseqarnikkut Qeqqata Kommunia-ta maleruagassaa. 

 
Innersuussut 

Innersuussutigineqarpoq ilaasortanit tusaatitut tiguneqassasut. 
 
 
Aalajangiineq  

Tusaatissatut tiguneqarput. 

Imm. 04   Suliffeqarfiit Kommuunip ataani inissisimasut pisortaasa 

ataatsimeeqatigineqarnerat 
 
J.nr: 03.00 
 
Tunuliaqutaq: 
 
Oqaluuserisassanngortitsisoq nunaqarfimmi aqutsisut siulittaasua Tønnes Kreutzmann. 
Nunaqarfimmi aqutsisut ukioq manna sanaartugassatut kissaatigisat ingerlatinnginnerini Kommune-
nip ingerlatsiviini ulluinnarni ingerlatsinermut kiisalu aserfallatsaaliinermut tunngasutigut tusarni-
aanissaanissaat Nun.aqutsisuni siulittaasup kissaatigalugu suliffeqarfinnik aggersaanikuuvoq. 
 
Pissutsit atuuttut: 
 
Ukiut tamaasa sanaartugassatut kissaatigisat qaammat Juni ingerlateqqinneqartarput ukiunut 
tulliuttunut kissaatigisat tulleriiaarlugit allattorlugit. 
 
 
Allaffeqarfiup naliliinera: 
 
Allaffeqarfik isumaqarpoq ataqatigiissumik ingerlatsisoqassappat tamanna pitsaasuusoq. 
 
Innersuussut: 
 
Innersuussutigineqarpoq suliffeqarfiit nalunaarutiminnik saqqummiussereerpata oqallisigereernermi 
iliuusissat aalajangersaaffigineqassasut. 
 
 
Aalajangiineq 
 
Utoqqaat illuat, Vejformand , Katersugaasivik , Meeqqerivik , atuarfik , Piareersarfik , Kommune –
llu allaffia –niit nassuiaasoqarnera tusaatissatut tiguneqarput. 
 

• Kommuunip suliffiutaannik orsiisarneq namminersortup orsiisarneq tigumminikuusani 
unitsikkallarnikuummagu vejformand-ip orsiineq ingerlatilernikuummagu. 

• Komatsu-t anginerusunik taarserneqarnissai kissaatigineqarpoq. 

Imm. 05      Peqatigiiffiit SIP – KAPP – Arnat Peqatigiit illuutiminni atortussarsinissamut 

aningaasanik qinnuteqaataat.  
J.nr: 13.10 
 
Tunuliaqutaq: 
 

 Allakkatigut qinnuteqaammik ingerlatsisoq peqatigiiffik ”Kattuk” nunaqarfimmi aqutsisut 
siulittaasuanit Tønnes Kreutzmann-mit oqaluuserisassatut akuersissutigineqarpoq. 
Peqatigiiffiit ataatsimoorussamik atsioqatigiillutik ilaasortanut ataatsimiititsinermi aammalu 
atuisartut eqqarsaatigalugit atortut amigarmata qinnuteqaat ingerlatinneqarpoq. Issiaviit 20-it 
nerriviillu 5-it piniarneqarnissaannut 15.000,00  kr-nit qinnuteqaatigineqarput.  
 
Pissutsit atuuttut: 
 
Peqatigiiffiit pineqartut  “Arnat Peqatigiit” - “Kangaamiuni Aalisartut peqatigiiffiat” – “SIP”  -lu 
2013-mi illu (Kommuunip allaffikua) pigilernikuuaat ukioq kingulleq peqatigiiffiit 
namminneerlutik illuutertik nutarterpaat silataa kusassarlugu. 
 
 
Aningaasaqarnikkut allaffissornikkullu kingunerisinnaasai. 
 
Aningaasaqarnikkut allaffissornikkullu kingunerisinnaasai: Aningaasaqarnikkut kingunerisinnaasai 
Konto: 1820603501 ulloq 18.April 2016 ima annertutigisumik imaqarpoq: 103.000,00 kroner. 
 
Allaffeqarfiup naliliinera 
 
Allaffeqarfiup isumaqarpoq peqatigiiffiit namminneq illuuteqartarnerat pitsaasuusoq kiisalu ilaa-
sortanut sullissinermi nutarteriniarnerit pitsaasuusut. 
 
Innersuussut 
 
Allaffeqarfiup innersuussutigaa, konto 1820603501 atorlugu tapiisoqarsinnaasoq,tamannali 
ilaasortanit oqallisigineqarluni aalajangiiffiussasoq. 
 
Ilanngussaq 1. 
Peqatigiiffiit malittarisassaat naatsorsuutillu kukkunersiukkat. 
 
Aalajangiineq  
 
5.000,00 kr nerrivinnut,issiavinnullu atugassatut akuersissutigineqarput. 
“Kattuk” allaffigineqassaaq namminneerlutik piniassasut Faktura-llu assilineranik Kommuunip 
Allaffia tunineqassasoq. 

Imm. 06 Kangaamiuni Erinarsoqatigiit aningaasanik qinnuteqaataat. 
 
J.nr: 13.10 
 
Tunuliaqutaq: 
 
Oqaluuserisassamik tunniussisoq “ Kangaamiuni Erinarsoqatigiit” siulittaasua Tønnes Kreutzmann. 
Oqaluuserisassaq nunaqarfimmi aqutsisut siulittaasuata tullianit Barnabas Larsen-mit 
akuersissutigineqarpoq. 
Kangaamiuni Erinarsoqatigiit CD-lioqqinnissamut tapiiffigineqarnissamik qinnuteqaamminni 
immiussisussap tikisinneqarnissaanut aningaasanik matussusiinissamut 15.000 kr-nik qinnuteqar-
put. Qinnuteqaammi takussutissiarineqarpoq missingersuut 70.000.00 kr-nik aningaasartaqartinne-
qartoq.  
 
Pissutsit atuuttut: 
 
Kangaamiuni Erinarsoqatigiit CD-mik juullisiummik siullermik saqqummersitsipput 2014-mi, ukiu-
nilu kingullerni aamma erinnanik nutaanik sinerissami ilisimaneqanngitsunik nutaanillu nunaqarfit-
sinniit aallaaveqartunik atuisalersimallutik. CD siulleq inuiaqatigiinnit tigulluarneqartoq malunnar-
poq ilimagineqarsinnaallunilu aamma nutaaliortoqarpat taamatut inissisimassasoq. 
 
 
Aningaasatigut allaffissornikkullu kingunerisinnaasai: 
 
Aningaasaqarnikkut allaffissornikkullu kingunerisinnaasai: Aningaasaqarnikkut kingunerisinnaasai 
Konto: 1820603501 ulloq 18.April 2016 ima annertutigisumik imaqarpoq: 103.000,00 kroner. 
 
Allaffeqarfiup naliliinera: 
 
Allaffeqarfiup nalilerpaa, Peqatigiiffik pineqartoq naatsorsuutaai kukkunersiorneqarnikut 
ilaasortanit naliliiffigineqassasut. 
 
Innersuussut 
 
Allaffeqarfiup innersuussutigaa, konto 1820603501 atorlugu tapiisoqarsinnaasoq,tamannali 
ilaasortat oqallisigalugu aalajangiissasut. 
 
Ilanngussaq 1. 
Peqatigiiffiup malittarisassai naatsorsuutillu kukkunersiukkat 
 
Aalajangiineq 
 
10.000,00 kr tapiisoqarnissaa akuersissutigineqarpoq. 
 

• Piumasaqaataavoq Cd saqqummerpat Kangaamiuni illunut inulinnut agguaasoqassasoq. 

Imm. 07 Kangaamiuni Katersugaasivik 

J.nr. 58.00 

Tunuliaqutaq: 

 
Ilinniartitaanermut Kulturimut Sunngiffimmullu Ataatsimiititaliamut ilaasortap Tønnes Kreutzmann 
Kangaamiuni Katersugaasiviup ingerlanneqarnera pillugu oqaluuserisassanngortitsivoq: 
- Ingerlatsinermi siunissami aningaasartuutikillisaanissamut kiassaateqarfiup B/87-miit B/88-mut 
nuunneqarnissaa. 
- B/87-ip aserfallalluinnalersup iluarsartuullugu iluata 1930-kunni angerlarsimaffittut 
ilusilersorneqarnissaanik siunertaqarnerup aallarnisarnissaanut periusissiornissaq. 
- Katersugaasiviup eqqaani issunik ujaqqanillu qarmalimmik qangatut illuliornissamik pilersaarutip 
aallartisarneqarnissaa. 
- Ingerlatsinermi aningaasartuutit qullersaqarfimmiit tamakkiisumik isumagineqalernissaat. 
(Kangaamiuni konto 18-miit aningaasalersuineq taamaatillugu). 
 
Maleruagassatigut tunngavissat  
 
Inatsisartut Inatsisaat nr. 8 af 3. juni 2015 Katersugaasiveqarneq pillugu. 
 
Eqqissisimatitsisarneq aamma allatigut kulturikkut eriagisassanik kulturikkut kingornussatut 
illersuineq pillugu Inatsisartut Inatsisaat nr. 11, 19. maj 2010-meersoq.  
 
Pissutsit atuuttut 
 
Kangaamiuni Katersugaasivik 2011-imi pilersinneqarpoq, tassani pineqarlutik Kangaamiuni ukior-
passuit ingerlanerini eqqumiitsuliornikkut tusaamasat amerlammata taakku suliarisimasaasa pissar-
siarineqarsinnaasut katersugaatigineqalernissaat. Katersugaatillu arriikkaluamik amerliarusaarput, 
apeqqutaalluni qiperukkat qalipakkat titartakkallu Kangaamiuneersunit sanananeqarsimasut qanoq 
pissarsiariuminartiginersut. 
 
Sulisorineqartoq annertunerusumik suliassaqanngilaq, ullulli tamaasa illut ajunnginnersut alakkar-
nissaat pingaaruteqarpoq, illutoqqat ikuallattoornissamut aammalu tillinniartoqarnissaanut suli 
kalerrisaarutinik peqanngimmata. 
Saqqummersitsinernik ”angalaartunik” peqaraangat Kangaamiut ilanngullugu aqqusaarneqartarpoq, 
aasamullu ataaseq pilersaarutigineqalereerpoq. 
Ajoraluartumik umiarsuarmik takornariartaammik ukioq manna Kangaamiunut aqqusaartoqassa-
nersoq suli nalunarpoq. 
 
B-87 aamma B-88-ip silataasa iluarsaannissaat pillugu ukioq manna februarimi Kangaamiuni 
sanasoq neqeroortinneqarpoq, katillugillu 220.000,00 koruuninik nalilerneqarlutik. 
Illutoqqanut iluarsaassinissamut aningaasat ukiumut immikkoortitat 94.000,00 tunngavigalugit 
kiisalu apeqqutaalluni Nunatta allagaateqarfia Katersugasivialu qanoq tapiitigisinnaanersoq B-87 
ukioq manna 2016-imi suliarineqarsinnaavoq, B-88-ilu 2017-imi suliarineqarsinnaalluni. 
 
Kiassaateqarfiup B-87-imiit B-88-imut nuunnissaa misissorneqarnikuugaluarpoq, Inatsilli Eqqissi-
simatitsisarneq aamma allatigut kulturikkut eriagisassanik kulturikkut kingornussatut illersuineq 
pillugu Inatsisartut Inatsisaat nr. 11, 19. maj 2010-meersoq malillugu illutoqqat isikkuinik allangor-
titerineq inerteqqutaavoq. 

B-87-ip iluata 1930-kunnitut ilusilerlugu suliarineqarnissaa oqallisigiinnarneqarnikuuvoq aaliangiif-
figineqarnikuunani. Illulli silataa iluarsaanneqareeriarpat ilua tulliullugu sammineqarsinnaassaaq. 
 
Kangaamiuni Katersugaasiviup eqqaani issumik ujaqqanillu qarmalimmik sananissaq Kangaamiuni 
takornarialerisut peqatigiiffiata pilersaarut utoqqaat peqatigiiffiat peqatigalugu ingerlappaat, piler-
saarutigineqarporlu naammassippat Qeqqata Kommunianut tunniunneqassasoq. 
 
Maannakkut Nunaqarfimmi Aqutsisut qinigaaffiata siuliani qinikkat aaliangiunnikuuvaat taama-
nikkut Kangaamiuni Katersugaasivittaassap ingerlanneqarnera 2014 ilanngullugu konto 18-imiit 
akilersorneqarsinnaasoq. 
Tønnes Kreutzmann-illu siunnersuutigaa aningaasat konto 18-imut utertinneqassasut, ingerlatsiner-
mullu aningaasartuutinut qullersaqarfimmiit tamakkiisumik isumagineqalissasut. 
 
Atuilluartuunerup kingunerisinnaasai 
Illutoqqat eqqissisimatitatut eriagisassatullu inissisimasut inatsisitigut illersugaasut atorluarlugit ka-
tersugaasivittut saqqummersitsivittullu atorneqarput, aammalu takornariaqarnerani tuniniaavittut 
saqqummersitsivittullu atorneqartarlutik.  
 
Aningaasaqarnikkut allaffissornikkullu kingunerisinnaasai 
Maannakkut ingerlatsinermut aningaasat atorneqartut Nunaqarfinni Aqutsisut atugassaanniit konto 
18-imiit 202.000,00 koruuninik aningaasartalimmiik 87.000,00 kroner tiguneqartarput. 
Kissaatigineqartutuullu utertinneqarpata Maniitsumi Katersugaasivimmiit matussuserneqarnissaat 
ajornarpoq, aningaasaliissutaareersut ukiumut naammarreerittarmata. 
 
Allaffeqarfiup naliliinera 
Kangaamiuni Katersugaasivimmi sulisoq sunngiffimmi sammisassaqartitsinermi aqutsisuusoq Ka-
tersugaasivimmi suliassarpassuaqanngilaq, suliakkersornissaa aamma ajornakusoorpoq aningaasa-
liissutit annikimmata, aammalu nunaqarfik inuttunngimmat illoqarfinnisut suliassaqartiginissaa 
ajornarmat. 
 
Kangerlussuarmi Katersugaasivik Qeqqata Komunianiit pigineqaleraluartoq isumaqatigiissuteqar-
nikkut takornariaqartitsiviup World of Greenland-ip ingerlappaa. 
 
 
Aalajangiineq 

 

Nunaqarfimmi aqutsisut Kangaamiuni aningaasaliissutinik nassaarsinnaanngillat annikereeqimmata. 

Aqutsinermi inatsit § 53 imm. 2-mi Katersugaasivimmik allaqqasoqanngimmat tusarniaassummut 

akissutigineqarnissaanut eqqumaffigeqquneqarpoq. 

Imm. 08 
 
Paasissutissiissutit 
 

1. Atuarfiup siulersuisuisa ataatsimiinnerannit imaqarniliaq ulloq 14/4/2016 
2. “Oqallittarfik” 31/3/2016 imaqarniliaq. 
3. Nunaqarfimmi aqutsisut 18.Marts 2016 ataatsimiinneranni imaqarniliaq. 
4. Allaffiup pisortaata qaammat Marts 2016 nalunaarutaa. 

 
 
 
 

 

 

Aalajangiineq 

 

Tusaatissatut tiguneqarput. 

Imm. 09 Tamalaat. 

• B.L. / Ukiarmi isumasioqatigiinnermi imaqarniliaq sumut killinnersoq apeqqutigineqarpoq. 

• Arctic Circle Bussiness-miit Erno Petersen Juni-mi nunaqarfimmi aqutsisut ataatsimiin-

nissaani ataatsimeeqataarusulluni  

• “Oqallittarfik” 28.April 2016 ingerlanneqassaaq Katersortarfimmi. 

Ataatsimiinneq naammasivoq.  Nal: 15:45 

